
	Herlewing

	Daarom dan, terwyl ons so ‘n groot wolk van getuies rondom ons het, laat ons ook elke las aflê en die sonde wat ons so maklik omring, en met volharding die wedloop loop wat voor ons lê. (Heb.12:1). Niemand kan moeilike tye ontduik nie. Soms is dit ’n gevolg van onwyse besluite. Ander kere is dit situasies wat ons geen beheer oor het nie. Dikwels is dit die twee situasies gekombineerd. Ons het wel die versekering dat ander persone ook al soos ons gely het, maar niemand het nog gely soos Jesus nie. Jesus se geloof in Sy Vader het nooit gewankel nie en Jesus het altyd Sy oë gefokus gehou op Sy roeping en bestemming. Wanneer ’n mense se geloof ’n toets deurstaan, veroorsaak dit dat jy kan volhard. (Jak.1:4). Hemelse Vader, ons word dikwels moeg en teneergedruk. Help ons om ons oë op Jesus, die Leidsman en Voleinder van die geloof, te hou. 

	Deurbraak : Sinte op die Straat

	Baptiste gemeentes was aangemoedig om ’n paar Sondae per jaar uit te sit om uit te reik in hul gemeenskappe en mense te ontmoet wat nie normaalweg dienste by die kerk bywoon nie. Die toekomstige president van die Baptiste Unie van Groot-Brittanje, het ’n evangelistiese projek genaamd Saints on the Street (St St) bekendgestel. Aangesien daar ’n groot aantal mense is in die Verenigde Koninkryk wat nie kerkdienste bywoon nie is St St daarop gemik om die kerk na die massas te neem. Die hoop is dat St St ’n visie vir Baptiste gemeentes regoor die Verenigde Koninkryk sal word om Sondae uit te sit om mense te betrek wat nie eers sal oorweeg om ’n Sondag diens by te woon nie. Onlangs het hierdie president van die Baptiste Unie van Groot-Brittanje winkelbesoekers in Peterborough genooi om op ’n VIP rooi tapyt te loop met die booskap dat God dink hulle is Very Important People (VIP). Veertig kopieë van die Evangelie van Markus is uitgedeel. (E-pos: editor@prayer-alert.net, 18/06/10). Prys die Here vir mense wat bereid is om hulle eie gemak prys te gee om na die verlorenes uit te reik. Bid dat hierdie inisiatief baie persone sal raak wat nie meer geïntereseerd is in die samekoms van die gelowiges nie. Bid dat baie mense Jesus sal aanneem as Verlosser en Saligmaker. 

	Bid vir jou gemeenskap: Toename in herhaalde aborsies

	In Brittanje is daar nuwe syfers wat toon op ’n toename in die aantal van herhaalde aborsies onder jonger vroue. Dit het gelei tot die kritiek van die regering se beleid van seksonderrig. ’n Christelike groep dokters noem die statistieke ‘neerdrukkend’ en blameer die regering se lank bestaande ‘waardelose’ seksonderrig. Dit is duidelik dat aborsie nou gebruik word as ’n vorm van voorbehoud deur ’n toenemende aantal dogters en vroue en dat die verwaarloosde beleid van seksonderrig, kondome en nabehoedpille nie meer werk nie. (E-pos: editor@prayer-alert.net, 18/06/10). Bid dat vroue en dogters sal kies om seksueel rein te wees. Bid vir vroue wat herhaalde aborsies deurgemaak het; bid dat die Heilige Gees hulle sal troos en genees. 

	Suid-Afrika : Wêreldbeker Sokker

	Bid vir die Griekse Wêreldbeker Span. Elke lid was persoonlik ’n moderne Griekse Sport Nuwe Testament gegee (oorspronklik gedruk vir die 2004 Olimpiese Spele). Alhoewel die Nuwe Testament oorspronklik in Grieks geskryf is, is daar min Grieke wat ’n Bybel besit. Indien hulle wel een besit is dit in baie gevalle ’n gelukbringer of ornament en hulle sal nie die amptelike Nuwe Testament Koine Grieks verstaan nie. Om ’n Nuwe Testament in ’n weergawe te hê wat hulle verstaan sal ‘n totale openbaring wees vir die moderne Griek. (E-pos: nico@bougas.info, 16/06/10). Bid dat hierdie kontak met die Griekse span ’n blywende impak op hul lewens sal hê. Vra God om hulle ’n honger te gee om Sy Woord te lees en daarop te mediteer. 

	Internasionaal : Familie mishandel dogter omdat sy Islam verlaat

	Die klein, geskokte Christen gemeenskap in die Gerdo area vertel dat ’n Moslem familie hul 17-jarige dogter aan ’n boom vasmaak deur die dag en in ’n klein donker kamer opsluit in die nag omdat sy bekeer het tot die Christendom. Die oomblik wat die familie van haar bekering uitgevind het, het hulle haar geslaan maar sy het aangedring op haar nuutgevonde geloof. Haar ouers het haar na ’n dokter geneem vir voorgeskrewe medisyne vir ‘geestesongesteldheid’. Tradisionele Somaliërs glo die Koeraan genees die siekes veral geestesongesteldheid, so Islamitiese Skrifgedeeltes word twee keer per week aan haar gekwoteer. Die dogter is baie siek en ondergaan geweldige lyding. Daar is min wat die gemeenskap omtrent haar situasie kan doen, maar besorgde bure is deur die gemeenskapsleier gevra om haar toestand te monitor, sonder om betrokke te raak. (E-pos: editor@prayer-alert.net, 18/06/10). Bid vir hierdie jong dame en ander soos sy om nie hul geloof in Christus prys te gee tydens vervolging nie. Vra die Here om in die harte van familie-lede te werk, sodat hulle vir haar kan liefhê, al verstaan hulle nie haar keuse om Christus te volg nie. Vra die Here om Homself aan haar familie-lede te openbaar. Bid ook gedeeltes van die Woord oor haar lewe en ander persone in soortgelyke situasies. (Rom. 10:17; Ps.147:15).

